Telegram:Maktablar uchun hujjatlar

 “Qushlar  bayrami”  tadbir  senariysi.

1- Olib boruvchi.            Ey,ozod  yurtimning  gulg’unchalari,

           Sho’xu  sayroqi  bulbulchalari.


           Bu  kun  davramizga  aylang  marhabo,


     Tilga  kirar  tabiatning  sho’x  qushchalari.

2-O.b.     Assalomu  alaykum  mehridaryo,qalbi  keng  muhtaram  ustozlaru, bilim-ga  chanqoq, zukko  aziz  o’quvchilar!  Mana, mustaqil   Vatanimiz    uzra    fasllar  kelinchagi  bo’lmish  bahor  ham  kirib  keldi.
1- O.b.   Bahor! Bahor-bu  yangilanish, yasharish  demakdir. Bahor  insonlar qalbiga  quvonch, yuziga  tabassum  olib  keladi. Bahor  kirib  kelar  ekan, ona  tabiat  jonlanadi, daraxtlar  qishki  to’nini  tashlab, bahor  libosini  kiyib, tabiat  ko’rkiga  yana  ko’rk, husn  qo’shadi. Issiq  o’lkalarga  uchib  ketgan  qushlar  yana  o’z   yurtlariga  qaytadilar.    
2- O.b.  Bahor- bu  ko’pgina  bayramlar  fasli  hamdir. Jumladan, 8-Mart  xalqaro  xotin-qizlar  bayrami,  21-Mart  Navro’z  bayrami. Mana  shular  qatorida  bugun  biz  yana  bir  bayramni – “Qanotlarda  quchgum  samoni” deb  nomlangan  “Qushlar  bayrami”ni  namoyish  etmoqdamiz.    
1- O.b.  Sizlarning  barchangizga  yaxshi  kayfiyat  tilagan  holda  ushbu  dasturni  e’tiboringizga  havola  etib  qolamiz.
2- O.b.   Bayramimizni  Vatanimiz  bayrog’ini  madh  etuvchi  she’r  va  Ozbekis- ton  Respublikasi  Davlat  madhiyasi  bilan  boshlaymiz.Marhamat!

1.
             She’rlar
2.
Bayrog’imda  moviy  rang,
                                   Yashil  rangi  hayotdir,

Samodan  berar  darak.
    Ham  yashnagan  tabiat.

Oq  rangiga  doimo,
    Qip-qizil  chizig’ida,

Yaxshiliklar  muborak.
    Yashagay  yaxshi  niyat.


3.
4.

Osmon  to’la  yulduzlar,
     Yurtimizda  bog’lar  bor,

Bayrog’imizda  belgi.                                             Daryolar  bor, soylar  bor

Oy  istiqlol  nishoni,
   O’ng  tomoni  paxtazor, 

Mustaqillikka  belgi.
   So’l  tomoni  bug’doyzor.


5.
6.
Chambarakka  o’ralgan,
    Bayrog’i  bor, gerbi  bor,

Moviy  uzra  quyosh  bor.
    Erksevar  O’zbekiston.

Tinchligimizning  ramzi,
    Madhiyangni  kuylaylik,

Humo  degan  qushi  bor.                                       Jonajon  O’zbekiston!

She’rdan  so’ng  O’zbekiston  Respublikasining  madhiyasi  maktab  o’quvchilari  bilan  birgalikda  kuylanadi.

1- O.b.   Mana  oquv  yili  ham  hademay  nihoyasiga  yetadi. Kadrlar   tayyorlash   milliy  dasturiga  asosan  umumta’lim  maktablarining  5-9- sinflarida  biologiya  fanini  oqib, o’zlashtirmoqdamiz. O’quv  yilining  aprel  oyi  biologiya  fani  oyli-gi  hisoblanadi. Fan  oyligida  qator  tadbirlar  rejalashtirilgan. 1- aprel – Xalqaro  qushlar  kuni  deb  e’lon  qilingan. Keling, endi  olgan  bilimlarimizga  asoslangan  holda  ayrim  qushlarga  ta’rif  berib  o’tsak, nima  deysiz? 
2- O.b.  Juda  ham   yaxshi  bo’lar  edi.
                       Davraga  o’quvchilar  kirib  kelishadi.

Qaldirg’och.

      Qaldirg’och  O’zbekistonning  hamma  tumanlarida  uchraydi. Mart  oyining  o’rtalarida  uchib  keladi. Uya  qurish  uchun  so’lagi  bilan  aralashtirib, yumaloq-  langan  loydan  foydalanadi. Ular  bir  yilda  2  marotaba  tuxum  qo’yadilar. Avgust  oylarida  ikkinchi  marta  ochgan  bolalari  ham  uchirma  bo’ladi. Sentabr-da  Markaziy  va  Janubiy  Afrika, Hindiston  va Birmaga  qishlash  uchun  uchib  ketadi. Yemishi  esa  turli  hasharotlardir. Yaqin  yillargacha  qishloq  uylarida  maxsus  tuynukchalar  bo’lar  edi. Qaldirg’och  xonalar  shiftiga  in  qurib, bola ochardi. Qaldirg’och  qaytib  kelmagan  yilni  o’sha  xonadon  ahli  behosiyat  deb  bilardi. Hozirchi? Afsis, beton  uylarning  tuynugi  yo’q.   
Bulbul.

   Bulbulni  ko’rayapsizmi? Nahotki? Axir  shundoq  yoningizda, yaproqlar  orasida  turibdi-ku. Demak, uning  tusi  atrofidagi  ranglardan  ajralib  turmayapti.  

Odamlar uning  sayrashiga  maftun. O’zini  esa  kamdan-kam  holda  ko’rishadi.  Sharq  she’riyatida  u  nola  qiluvchi  oshiq  timsolida  uchraydi. Nomi  shoirona  bo’lgani  bilan  tirikchiligi  kamtarona. Yildda 4-5 ta tuxum  ochib  ularni  parva-  rishlaydi. Kuz  kelishi  bilan  Janubiy  Arabistonga  uchib  ketadi. Rizqi  qurt-qumursqalar. Hozircha  aytgan  qo’shiqlari  uchun  hech  qanday  imtiyozlar  berishmagan. Oltin  qafas  deysizmi?  Yoq, raxmat  qafasingiz  o’zingizga  siylov.   

Qizilishton.

       Bog’larda  tog’-o’rmonlarda, saksovulzorlarda  chug’urchuqdan  xiyol  kichikroq  qushni  uchratganmisiz?  Bu  o’sha  qizilishton – bog’larning  tabibi,  chunki  asosiy  ishi  daraxtlar  tanasidagi  turli  xil  qurt –qumursqalarni  yo’qotish.   Asosan  yakka  tartibda  yashaydi. U  faqat  daraxtda  yashaydi, yerga  qo’nmaydi.   Aprel  oyida  4-6 ta  tuxum  qo’yib, bola  ochadi. Bolalariga  har  kuni  kapalak, chumoli  turli  hasharotlarni  tashiyverib  charchaydi. Hozir  ham  charchab  turibdi   bolalariga  ovqat  tashishi  kerak.
Burgut.

        Burgut  tog’larda,cho’llarda  va  harobalarda  uchraydi. U  yirik  qush, juft-juft  bo’lib  yashaydi.  Ular  o’z  juftlariga  umrbod  sodiq  qolishadi. Tog’lardagi  baland  qoyalarga, cho’llardagi  tepaliklar, xarobalar  va  saksovulzorlarga  uya  
quradi. Uyasining  balandligi  va  kengligi  2 metrgacha  boradi. Burgutlar  yirtqich  qush  bo’lib, tipratikan, jayra, toshbaqa, yumronqoziq, tovushqon, kaklik  kabi  hayvonlarga  ba’zan  mayda  uy  hayvonlarga  ham  hujum  qilib  turadi.  Burgut    “Qizil  kitob”ga   kiritilgan.
Ola  hakka.
Kakku.
Uchar  par-par  ola  hakka,
  Nima  ekan  bu  qush  nomi,

Daraxtzor-u  chakalakda.
                                      Sevar  to’qay  o’rmonni.

Qo’nar  o’ynab  butoqqa,
     Qo’shiq  aytarkan  kak-ku,

Alanglaydi  har  yoqqa.
     Shu  sababdan  nomi  kakku.
     Ukki.
Mayna.

Qushlar  qo’shig’i  ukki,
Satang  qushcha  mayna  qush,

Qayrilma  tumshuq  dukki.
Chorbog’imda  sayrar  xush,

Ko’zi  yonar  olovdek,
Parlari  qora  baxmal,

Kalamushni  ov  qilar,
Tergandek  tillo  zarhal.

Tekinxo’rni  daf  qilar.
Oshaman  deb  bulbuldan,


Mayna  deb  olgan  shundan.

Kaklik.

Tog’  tovug’i  go’zal  kaklik,


Oyoqlari  po’paklik.


Qizil  tumshuq, qizil  ko’zlik,


Patlari  mayin,  kulrang  ko’xlik.
1- O.b.    Mana  qushlarning   ta’rifini  ham  eshitdik.  Endi  davraga  8 “A”  sinfini   taklif  etamiz.  Ular  bizga  qiziqarli  payrovlar  tayyorlab  kelishgan.  

2- O.b.    Marhamat!

Payrov.

1- O.b.   Hammamizga  yaxshi  ma’lumki   butun  dunyoda  yo’qolib  ketayotgan  o’simlik  va  hayvonot  turlarini  saqlab  qolish  maqsadida  “Qizil  Kitob”  tashkil    etilgan. 1972  yilda  Xalqaro  “Qizil  kitob”  1983  yilda  esa  O’zbekiston  “Qizil    kitob”i  yaratildi.
2- O.b.  Ozbekiston  “Qizil  kitob”iga  sutemizuvchilarning  22  turi, qushlarning  31  turi, sudralib  yuruvchilarning  5 turi va  baliqlarning  5  turi  kiritilgan. Laylak,
Burgut, Lochin, Turna, Tuvaloq, Qumchumchuq  kabi  qushlar  “Qizil kitob”ga   kiritilgan  va  muxofaza  qilinadi. 

1- O.b.  Darvoqe, mamlakatimizda  tabiatni  muhofaza  qilish  uchun  qonun  qabul  qilingan.  Ozbekiston  Respublikasi  Konstitutsiyasining  ma’muriy  javobgarlik   to’g’risidagi  79-moddasida  daraxtlar,butalar  va  nihollarni  kesish  va  yo’q  qilish  ta’qiqlanadi. 
2- O.b.  81-modda. “Qizil kitob”ga  kiritilgan  o’simlik  va  hayvonlarni  asrash  har  bir  kishining  burchidir. 
1- O.b.  Ma’lumotlarimiz  jiddiylashib  ketdiya? Sal bo’lmasa  yodimizdan  ko’tarilay  debdi. Bugun  nafaqat  Xalqaro  qushlar  kuni, balki  kulgu, hazil  kuni     hamdir. 
2- O.b.  Bo’lmasa, navbatni  9-“B”  sinf  oquvchilariga  beramiz. Ular  bizga  intermediya  namoyish  etishmoqchi. Qani  ko’raylikchi.
  Intermediya

1- O.b.   Qani, endi  bizga  kim  qushlar  ovozini  o’xshatib  bera  oladi? 
2- O. b.  Marhamat, davraga.
Qushlar  ovoziga  taqlid.

1- O.b.   “Qushlar  bayrami”ni  Xo’rozlar  jangisiz  tasavvur  etib  bo’lmaydi.
2- O.b.   Kimning  xo’rozi  g’olib  kelishini  birgalikda  tomosha  qilamiz.
Xo’rozlar  jangi.
1- O.b.   Mana  aziz  ustozlar, o’quvchilar  tadbirimiz  ham  o’z  nihoyasiga  yetay   deb  qoldi. Biz  bugun  “Qushlar  bayrami”ni  o’tkazib, siz  azizlarga  qushlar  haqida  bir  oz  bo’lsa  ham  mehr  uyg’ota  olgan  bo’lsak  o’zimizni  baxtiyor  his   etardik. Bugungi  tadbirda  faol  ishtirok  etgan  o’quvchilarga  minnatdorchilik  bildirib  qolamiz. Fan  oyligida  faol  ishtirok  etgan  o’quvchilar  30  Aprel  fan  oyligining  yopilish  kunuda  taqdirlanadilar.

2-O.b. Tabiatni  asrab  avaylash  burchimiz  ekanini  hech  qachon  yodimizdan  chiqarmaylik. E’tiboringiz  uchun  katta  rahmat!
Qushlar  osmonga  uchirib  yuboriladi.







